ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 4-Ի N 758-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը, ընթացիկ իրավիճակը և խնդիրները.
ՀՀ կառավարության 2006 թվականի մայիսի 4-ի «Հայաստանի Հանրապետության Տավուշի մարզի Հովքի գյուղական համայնքի վարչական սահմանների նկարագիրը հաստատելու և Հովքի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 758-Ն որոշման մեջ նախատեսվող փոփոխության անհրաժեշտությունը բխում է համայնքի հողերի օգտագործումը առավել արդյունավետ դարձնելու, համայնքի տարածքում տնտեսական գործունեության խթանման պահանջից: 
ՀՀ կառավարության 2006 թվականի մայիսի 4-ի N 758-Ն որոշման 5-րդ հավելվածում առկա է սխալ, ըստ որի նախագծում նշված ծածկագրերով հողամասերը հանդիսանում են չմասնավորեցվող հողամասեր, սակայն վերջիններիս վրա չի տարածվում ՀՀ հողային օրենսգրքի 60-րդ հոդվածով սահմանված մասնավորեցման սահմանափակման հիմքերից և ոչ մեկը: Մասնավորապես՝ նախագծում նշված հողամասերը պատմամշակութային արժեքների օբյեկտներ չեն, բնության հատուկ պահպանվող տարածքներից պետական բնական արգելոցներ չեն, բնության պետական արգելավայրեր, բնության հուշարձաններ, ազգային զբոսայգիներ, ծառաբանական զբոսայգիներ, բուսաբանական այգիներ, ինչպես նաև այդ նպատակների համար պահեստավորված տարածքներ չեն, օրենքով պաշտպանվող սանիտարական պահպանության տարածքների սահմանների շրջանում բուժիչ-առողջարանային վայրեր չեն, զբաղեցված չեն պետական սեփականություն հանդիսացող անտառով, պետական մելիորատիվ համակարգերի կամ ջրային ֆոնդի կազմի մեջ մտնող ջրային օբյեկտների հողեր չեն, բնակավայրերում ընդհանուր օգտագործման հողեր չեն, պետության կողմից հաշվառված և գրանցված օգտակար հանածոների տեղադրվածություններ չեն, տրամադրված չեն պետական գիտահետազոտական կազմակերպություններին և առկա չեն այլ սահմանափակումներ:

2. Տվյալ բնագավառում իրականացվող քաղաքականությունը.
Հողամասերի արդյունավետ օգտագործում, համայնքի տարածքում տնտեսական գործունեության և ներդրումային ծրագրերի խթանում

3. Կարգավորման նպատակը և բնույթը.
ՀՀ կառավարության որոշման ներկայացված նախագծով առաջարկվող փոփոխության նպատակը նշված հողերի կարգավիճակի ճշգրտումն է, հողերի օգտագործումը առավել արդյունավետ դարձնելը: 

4. Նախագծի մշակման ընթացքում ներգրավված ինստիտուտները և անձիք.
ՀՀ Տավուշի մարզպետարան, Դիլիջանի համայնքապետարան

5. Ակնկալվող արդյունքը
ՀՀ կառավարության որոշման ներկայացված նախագծի ընդունումը կնպաստի հողամասերի օգտագործման արդյունավետության բարձրացմանը, մասնավորեցման անհիմն սահմանափակման չեղարկումը հնարավորություն կտա հողամասերը հատկացնել մասնավոր ներդրումային ծրագրեր իրականացնելու նպատակով: 



Տ Ե Ղ Ե Կ Ա Ն Ք

«Հայաստանի Հանրապետության կառավարության 2006 թվականի մայիսի 4-ի N 758-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2006 թվականի մայիսի 4-ի N 758-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:




Տ Ե Ղ Ե Կ Ա Ն Ք

«Հայաստանի Հանրապետության կառավարության 2006 թվականի մայիսի 4-ի N 758-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում ավելացման կամ նվազեցման բացակայության մասին

<<Հայաստանի Հանրապետության կառավարության 2006 թվականի մայիսի 4-ի N 758-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում ավելացումներ և նվազեցումներ չեն նախատեսվում:

